
Грижа за јавното здравје

Подобри здравствени политики

Поддршка на луѓето што живеат со ХИВ 



Во 2025 година ја заокруживме нашата 5-годишна
организациска стратегија за периодот 2021-2025. Тоа
ни дава пригода да го процениме постигнувањето на
резултатите зацртани за подолг рок.
Во насока на подобрување на статусот на луѓето што
живеат со ХИВ во Северна Македонија,
придонесовме Министерството за здравство за прв
пат да пристапи кон спроведување на повеќегодишна
набавка на антиретровирусните лекови за ХИВ, со
што се обезбеди покриеност со терапија за сите
пациенти најмалку до средината на 2027 година.
Воедно, значително се зголеми буџетот за лекови,
што овозможи да се подобрат тераписките опции,
така што 100 % од пациентите примаат терапии
препорачани од Европското клиничко здружение за
СИДА. 

Обезбедивме 473 услуги за директна поддршка за
158 лица со ХИВ ширум земјата. 
Комисијата за заштита од дискриминација за прв пат
издаде мислење во корист на лице што живее со
ХИВ против приватна здравствена установа која
одбила да му ја даде потребната здравствена услуга
поради ХИВ-статусот. Воедно ова е втор позитивно
разрешен случај од неколкуте стратешки случаи на
кои Здружението работеше во изминатите неколку
години. Со овие одлуки придонесовме да се направи
преседан во одлучување во корист на луѓето со ХИВ,
што беше еден од нашите зацртани стратешки
резултати.

Мобилизирајќи ги релевантните чинители
покренавме стручни дискусии, како и истражувачки
стории во медимуите, поврзани со дигитализацијата
на здравствените системи и развојот на регулатива
што ќе овозможи заштита на медицинските
податоци на граѓаните, но и нивна безбедна
секундарна употреба заради креирање политики
базирани на докази. Предложивме конкретни
решенија, поткрепени со искуствата од други земји,
вклучувајќи и изготвен предлог за измени на
постојните подзаконски акти за регулирање на
пропорционалниот пристап до медицински податоци
во рамки на националниот електронски здравствен
систем.

Резиме



Преку нашите програми за превенција и тестирање,
во партнерство со Клиниката за инфективни болести
обезбедивме услуги за ПрЕП и сексуално здравје за
118 лица, како и вкупно 487 ХИВ-тестирања. Како
резултат на овие активности беа откриени 2 случаи
на ХИВ, 5 случаи на сифилис и 1 случај на хепатит Б, а
лицата беа поврзани со системот на здравствена
заштита. 

Ја развивме и спроведовме кампањата „Биди 10-ка“
(bididesetka.mk) за промоција на ХИВ-тестирањето и
грижата за јавното здравје, која достигна 1,3 милиони
прегледи и ангажман на 284.000 корисници на
социјалните медиуми. Истовремено, го поддржавме
поставувањето на театарската претстава „Ангели во
Америка“, дело на американскиот автор Тони Кушнер,
од страна на Здружението за афирмација на
театарската уметност „Пресврт“ во соработка со
Македонскиот народен театар – како значаен
уметнички и општествен настан што отвора дијалог
за епидемијата на ХИВ, стигмата и политичките
контексти поврзани со неа. 

Во областа на јавните политики објавивме разработен
предлог за измени на Законот за здравствена заштита
и придружните подзаконски акти, кои ја дефинираат
улогата на граѓанските организации во
обезбедувањето одредени здравствени услуги и ги
утврдуваат механизмите за нивно јавно финансирање
преку владините здравствени програми. Технички ја
поддржавме работата на Националната комисија за
ХИВ и спроведувањето на Програмата за заштита
населението од ХИВ-инфекција од страна на
Министерството за здравство. Во соработка со
Институтот за јавно здравје придонесовме во
националниот одговор кон ХИВ генерирајќи
стратешки информации за тековите на епидемијата
на ХИВ преку годишната анализа на националниот
континуум на грижа за ХИВ во Северна Македонија за
2024 година, врз основа на најновите достапни
клинички податоци, користејќи го моделот за анализа
развиен од Европскиот центар за превенција и
контрола на болести (ECDC).

Во однос на развојот на нашата организација
спроведовме надворешна проценка на
организациските капацитети и развивме нов
организациски стратешки план за перодот 2026–
2030.

https://bididesetka.mk/?fbclid=IwY2xjawN_-N9leHRuA2FlbQIxMABicmlkETE2WmQ3ZzNGODJTUVg0ZU5Sc3J0YwZhcHBfaWQQMjIyMDM5MTc4ODIwMDg5MgABHu3YHBl4WGedRZVP7uY-a4YmpGmIVtwcir1H7Sp1QAJZp4f-DkpkQr7dpVx5_aem_R6TAyurbboyWu6WD3CqvDw


Поддршка на луѓето што
живеат со ХИВ 



Поддршка на луѓето што
живеат со ХИВ 
Стратешка цел 1 
Да го подобриме статусот на луѓето што живеат со ХИВ во С.
Македонија преку осигурување на стабилен систем за обезбедување
современа терапија, услуги што одговараат на нивните потреби и
поефикасна заштита од дискриминација.

Здружението одржа повеќе консултативни состаноци со
Министерството за здравство и Клиниката за инфективни болести во
процесот на подготовка и обезбеди техничка поддршка за подготовка на
првата двегодишна јавна набавка на антиретровирусни (АРВ) лекови во
Северна Македонија. Преку овој дијалог беа адресирани предизвиците
идентификувани во претходните набавки, со цел да се спречат доцнења
и евентуални прекини во снабдувањето со терапија. Воведувањето на
повеќегодишна набавка претставува важен чекор кон постабилно и
попредвидливо обезбедување на терапијата за лицата што живеат со
ХИВ.

Дополнително, со нашето застапување за повеќегодишна набавка
осигуравме дека сите пациенти со ХИВ во земјата ќе добиваат
препорачана терапија, соласно препораките на Европскиот центар за
контрола на болести.

Внимателно го следевме и го анализиравме процесот на набавка на
лекови и подготвивме Извештај за обезбедување антиретровирусни
лекови за пациентите со ХИВ во Северна Македонија за 2025 г.
Анализата ја опфати првата двегодишна национална набавка на
антиретровирусни лекови, и констатираше највисока досега
усогласеност на изборот на обезбедени лекови со меѓународните
водичи за лекување, при што 100 % од пациентите се предвидуав да
примаат тераписки комбинации препорачани од Европското клиничко
здружение за СИДА. Препораките од процесот на следење укажаа на
потребата да се буџетира во согласност со реалните потреби, да се
усвојат националната стратегија за ХИВ и националните водичи за
лекување, како и да се продолжи праксата на повеќегодишни набавки. 



Типови на услуги

Вкупно

Број на услуги

473

Број на опфатени 
клиенти
158

индивидуална врсничка поддршка

помош при подигнувањето
терапија
врснички советувања

242

7

90

7

групна поддршка 36 18

советување од социјален работник
или психолог

110 57

ваучер за прехранбени 
и хигиенски производи

73 17

покривање на патни трошоци за
подигнување терапија и/или
здравствен контролен преглед

5 5

Во текот на годината обезбедивме
вкупно 473 директни услуги на
поддршка во рамките на заедницата
на 158 лица со ХИВ. Од нив, 9 лица
дијагностицирани во последните две-
три години посетија обука за
тераписка писменост, чија цел, меѓу
другото е да го олесни и подобри
степенот на придржување до
терапијата, суштинско за долгорочно
одржување на вирусот на
недетектабилно ниво и за одржување
на здравјето. 



Здружението регистрираше вкупно 13 случаи на прекршување на правата на
лица со ХИВ, од кои повеќето се случиле во здравствениот сектор. Најголемиот
број случаи се однесуваа на одбивање на здравствена услуга, при што повеќето
биле разрешени преку интервенција од Клиниката за инфективни болести или
преку користење на услугата правна поддршка на Здружението Заедно посилни. 
 
Во август беше добиено позитивно мислење од Комисијата за заштита од
дискриминација за еден од стратешките случаи на кои Здружението работеше
во изминатите неколку години. Тоа воедно претставува и прв ваков пример во
кој надлежна институција донела одлука во корист на лицето што живее со
ХИВ. Случајот е против приватна здравствена установа која одбила здравствена
услуга на пациент со ХИВ. 
 
За уште еден стратешки случај, кој се однесува на одбивање на услуга од
заболекар на пациент со ХИВ, од адвокат беше поднесена претставка до
Европскиот суд за човекови права, со помош на надворешна, партнерска правна
поддршка. 

Документирање случаи на дискриминација и обезбедување поддршка за
нивно разрешување 



На 14. февруари 2025 г. на иницијатива на Здружението
„Заедно посилни“, а во соработка со Управата за
електронско здравство се одржа широк консултативен
состанок на тема „Заштитата на личните податоци во
електронските здравствени системи: европски искуства и
примена во Северна Македонија“.
 
Беа презентирани две анализи: (1) Анализа на законската
рамка на Република Северна Македонија за медицинските
податоци: Мапирање, идентификација и анализа на
позитивното национално законодавство, како и (2)
Процесите и предизвиците во уредувањето на пристапот до
медицински податоци: Европски искуства и примена во
Северна Македонија. 

Исто така беше истакната потребата од целосна
дигитализација и интероперабилност на здравствените
системи, како и развој на регулатива што ќе овозможи
безбедна секундарна употреба на медицинските податоци
за истражување и креирање политики базирани на докази,
со цел подобрување на квалитетот и ефикасноста на
здравствената заштита. На состанокот мноштво чинители
се согласија дека треба да се интегрира принципот на
пропорционалност во пристапот до медицински податоци
од страна на здравствените работници. 

Консултативен состанок за заштитата на личните податоци 
во електронските здравствени системи



Развивање на нацрт-подзаконски акт за регулирање на пристапот до 
медицински податоци од страна на здравствени работници

Спроведовме консултации со претставници на Владата, компании од
областа на дигиталното здравство и граѓански организации за
регулирање на пропорционален пристап до медицински податоци.
Министерството за здравство го препозна прашањето и изрази
подготвеност да го регулира во соодветните правни акти.

Во координација со Министерството за здравство, ја инициравме
постапката за формирање работна група за подготовка на измени на
подзаконските акти што го регулираат пристапот на здравствените
работници до медицинските податоци.
 
Иако работната група не беше формализирана поради промена на
министерот, ангажиран консултант подготви анализа и предлог-
измени на постојните подзаконски акти за регулирање на
пропорционалниот пристап до медицински податоци во рамки на
националниот електронски здравствен систем.

Работилница за новинари за подигнување на свеста за заштитата на
медицинските податоци

Здружението на 4 април, 2025 г. организираше
работилница за новинари со цел да се подигне
свеста за дигиталните права на пациентите и
заштитата на медицинските податоци. На
работилницата се дискутираше за регулаторната
рамка, случаи на откривање на податоци и
предизвиците во електронскиот здравствен
систем.

Како продолжение беше објавен повик за
истражувачки текстови. Поддржавме 4
истражувачки текста, но благодарение на
интересот и резултатите од работилницата, беа
објавени вкупно 6 текстови на порталите PINA,
meta.mk, iportal.mk, press24.mk и prizma.mk и МТВ.

Текстовите обработуваа теми поврзани со сајбер-
безбедноста, пропорционалниот пристап до
медицински податоци и заштитата на приватноста
на пациентите. Објавените текстови имаа
значително влијание, беа преземени од други
медиуми и вклучуваа изјави од носители на
одлуки и подлабинска анализа на темата.



„Биди 10-ка. Тестирај се“ беше главната порака на овогодишната кампања за
промоција на ХИВ-тестирањето, која се совпадна со активностите по повод
одбележувањето на Светскиот ден на СИДА, 1 декември 2025 г. 

Националната конференција за ХИВ
 
Централниот настан на денот беше Националната конференција за ХИВ, чија цел
беше да поттикне сеопфатна и базирана на докази дискусија за клучните
предизвици поврзани со ХИВ-епидемијата во Северна Македонија, преку
вклучување на сите релевантни институции, меѓународни партнери и граѓански
организации. Конференцијата дефинираше насоки за дејствување за надлежните
институции и засегнатите страни со цел зајакнување на националниот одговор
кон ХИВ и придонес кон постигнување на глобалните цели за ставање крај на
епидемијата.
 

Театарска претстава
 
Истиот ден, театарската претстава „Ангели во Америка“ имаше своја втора
изведба во Македонскиот народен театар во Скопје, со поддршка од „Заедно
посилни“.



Донаторски настан
 
Дополнително, Здружението организираше донаторски настан, при што беа
собрани приближно 67.000 денари преку продажба на креативни производи
инспирирани од кампањата, со цел да се поддржат околу дваесет лица што
живеат со ХИВ и се наоѓаат во исклучително ранлива положба.



Други дополнителни активности:

Јавен едукативен настан во Штип за промоција на тестирањето за ХИВ,
самотестирањето и скринингот за сексуално преносливи инфекции.

Кампања за тестирање и превенција на социјалните мрежи: серија објави и видеа
на Meta платформите и на Grindr, насочени кон промоција на тестирањето за
ХИВ и ПрЕП преку пораката „Биди 10-ка“. 

Телевизиски гостувања во утринските програми на Алфа телевизија и на
националниот јавен сервис МРТВ.



Нашата грижа за јавното
здравје



Нашата грижа за јавното
здравје
Стратешка цел 2

Да придонесеме да се намали бројот/процентот на лица со ХИВ што
не се свесни дека имаат ХИВ и да се создадат услови за ставање крај
на епидемијата на ХИВ до 2030 г. – преку услуги во рамките на
заедницата, подигнување на свесноста за ХИВ и насочување на
јавните политики.

Преку овие услуги
идентификувавме два нови
случаи на ХИВ-инфекција.
Едниот случај беше откриен
преку тестирање во Checkpoint
центарот, а вториот преку
комплет за самотестирање
преземен од пунктот и
искористен дома. Во двата
случаи лицата беа поврзани со
Центарот за третман и нега при
Клиниката за инфективни
болести за понатамошна
медицинска грижа.



Програма за ПрЕП

Во партнерство со Универзитетската клиника за инфективни болести и
фебрилни состојби, континуирано ги обезбедувавме услугите за
предекспозициска профилакса (ПрЕП) како дел од поширок пакет услуги
за сексуално здравје. Услугите за ПрЕП беа овоможени во рамките на
националната програма за ХИВ, но и со поддршка од други донатори.

118 лица барем еднаш во годината користеле ПрЕП, од кои 55 лица –
нови корисници. 

Од почетокот на програмата за ПрЕП во 2021 г., ова средство за
превенција од ХИВ го искористиле вкупно 223 лица.
Во рамките на ПрЕП-програмата беа спроведени вкупно 416 ХИВ-
тестирања – при што не беа детектирани случаи на ХИВ. 



Кампања за промоција на 
ХИВ-тестирањето и ПрЕП

Во 2025 година, „Заедно посилни“ ја спроведе кампањата „Биди
10-ка“ за промоција на бесплатно и анонимно тестирање за ХИВ и
услугите за ПрЕП, насочена првенствено кон геј и бисексуални
мажи, како и други лица со зголемен ризик. Централна веб-
страница на кампањата беше bididesetka.mk, која овозможи
пристап до информации за сексуално здравје, проценка на ризик и
директно закажување за тестирање.

Кампањата се одвиваше на социјалните мрежи и на апликации за
запознавање и постигна значителен досег: 

· 1,3 милиони прегледи, 
· ангажман на 284.000 корисници, и 
· зголемување на видливоста за 4.800%. 

Уште поважно, дигиталниот досег беше преточен во реални
резултати – бројот на ХИВ-тестирања се зголеми трикратно во
ноември, а остана двојно повисок од просекот и во декември.

Кампањата беше дополнета со јавни и едукативни активности,
вклучително и донаторски настан, едукативна сесија за млади,
национална конференција за ХИВ и театарската претстава
„Ангели во Америка“. Театарската претстава „Ангели во Америка“,
базирана на делото на Тони Кушнер, претставуваше значаен
уметнички и општествен настан што отвора дијалог за ХИВ
епидемијата, стигмата и политичките контексти поврзани со неа.
Претставата придонесе за видливост на искуствата на луѓето со
ХИВ и поставува прашања за солидарноста, одговорноста и
можноста за општествена промена, подигнување на свеста,
поттикнување емпатија и отворање јавна дискусија за човековите
права и здравјето.

Со овој интегриран пристап, кампањата значително го прошири
досегот на услугите за превенција од ХИВ и ја зацврсти улогата на
„Заедно посилни“ како доверлив ресурс за здравје, особено во
заедницата на геј и би мажи, други мажи што имаат секс со мажи
и транродови лица.





Во првиот квартал од годината „Заедно посилни“ објави документ за
јавна политика со предлози за измени на Законот за здравствена заштита
и придружните подзаконски акти, кои ја дефинираат улогата на
граѓанските организации во обезбедувањето одредени здравствени
услуги и ги утврдуваат механизмите за нивно јавно финансирање преку
владините здравствени програми. 

На 12 јуни, „Заедно посилни“ заедно со ХЕРА – Асоцијација за
здравствена едукација и истражување организираше состанок со
пратеници кој доведе до повторно воспоставување на меѓупартиската
парламентарна група за ХИВ и сексуално и репродуктивно здравје. На
состанокот присуствуваа седум пратеници од власта и опозицијата,
додека вкупно единаесет пратеници потврдија членство во групата.

„Заедно посилни“ одржа воведна презентација за финансирањето на
превенцијата од ХИВ и ги отвори прашањата поврзани со фискалната
стратегија на државата за периодот 2026–2030, која моментално
предвидува значителни намалувања во здравствениот сектор. Овие
застапувачки активности имаат за цел да обезбедат правно признавање
на граѓанските организации како актери во јавното здравје и да осигураат
соодветни и одржливи инвестиции во превенцијата и грижата за ХИВ.
„Заедно посилни“ активно се вклучи во застапувачки активности со цел
воспоставување правна и финансиска рамка што ќе овозможи одржливо
обезбедување на услуги поврзани со ХИВ преку граѓанските организации. 

Во септември 2025 година, по консултации со други граѓански
организации, придонесовме да се изработат предлог-критериуми за
селекција на здруженија што учествуваат во годишните јавни повици на
Министерството за здравство за финансирање услуги за превенција на
ХИВ и сродни услуги што ги обезбедува граѓанскиот сектор. Предлогот
беше претставен пред Националната комисија за ХИВ, каде што претрпе
извесни корекции и во конечната верзија беше прифатен од
Министерството за здравство. Се очекува дека развиениот сет
критериуми ќе биде интегрирани во годишниот јавен повик за здруженија
што спроведуваат активности од Програмата, а којшто Министерството
треба да го објави на почетокот на 2026 година. 

Правна рамка за социјално договарање и за соодветно буџетирање 
на услугите за ХИВ



Анализа на националниот континуум на грижата за ХИВ

Епидемиолози од Институтот за јавно здравје, во соработка со
Здружението „Заедно посилни“ и стручни лица од Клиниката за
инфективни болести ја спроведоа годишната анализа на националниот
континуум на грижа за ХИВ во Северна Македонија, врз основа на
најновите достапни клинички податоци, користејќи го моделот за
анализа развиен од Европскиот центар за превенција и контрола на
болести (ECDC).

Наодите даваат проценка на бројот на нови инфекции во текот на
годината (инциденца), вкупниот број на лица што живеат со ХИВ, како и
евалуација на трите клучни фази од континуумот на грижа: процент на
дијагностицирани лица, процент на лица на терапија и процент на лица
кај кои вирусот е успешно супримиран.

Оваa анализа претставува значаен и уникатен придонес кон
националниот одговор на ХИВ, преку генерирање на клучни стратешки
информации

Техничка поддршка за состаноците на Националната комисија за ХИВ

Здружението обезбеди континуирана техничка поддршка на
Министерството за здравство во планирањето на Националната програма
за ХИВ, подготовката на годишниот јавен повик за граѓанските
организации и поддршка на работата на Националната комисија за ХИВ.
На 25 февруари 2025 година, обезбедивме поддршка за состанок на
Комисијата фокусиран на преминот кон 24-месечна набавка на
антиретровирусни лекови и подготовката на јавниот повик за граѓански
организации за 2025 година. Повикот беше објавен на 14 март, а
договорите беа потпишани во април.
На 2 декември 2025 година, обезбедивме поддршка за уште еден
состанок на Комисијата, на кој се дискутираше за буџетот на
Националната програма за ХИВ за 2026 година, усвојувањето на
Националната стратегија за ХИВ 2026–2030, како и препораките од
Државниот завод за ревизија. Граѓанските организации изразија
загриженост дека планираниот буџет од 90 милиони денари е недоволен,
бидејќи проектираните трошоци само за обезбедување на потребните
лекови во согласност со спроведената набавка надминуваат 100 милиони
денари. Министерството го призна овој јаз и потврди дека работи на
надминување на проблемот во координација со Министерството за
финансии.



Комисијата се согласи дека „Заедно посилни“ ќе продолжи да обезбедува
техничка поддршка за финализирање на Националната стратегија за ХИВ
2026–2030 и подготовката на Програмата за заштита на населението од
ХИВ за 2026 година.

Подготовка на документација поврзана со националниот одговор кон ХИВ

Здружението помогна во техничката подготовка на придружните
документи неопходни за процесот на усвојување на нова национална
стратегија за ХИВ до 2030 година, вклучувајќи и нацрт за информација
до Владата на Република Северна Македонија. Техничка поддршка исто
така беше дадена во врска со подготовката на националната програма за
ХИВ.

Консултација со засегнати страни за годишните национални извештаи за
ХИВ до UNAIDS и ECDC

На 19 февруари 2025 година спроведовме консултативен состанок со
повеќе засегнати страни за подготовка на стандардизираните национални
извештаи за напредокот на Северна Македонија во одговорот кон ХИВ,
кои се доставуваат до Здружената програма на Обединетите нации за
ХИВ/СИДА (UNAIDS) и Европскиот центар за превенција и контрола на
болести (ECDC).
На состанокот беа разгледани клучни прашања поврзани со
спроведувањето на Даблинската декларација и националниот одговор
кон ХИВ во нашата земја. Обезбедивме пошироко вклучување на
релевантни чинители (Клиниката за инфективни болести, UNFPA,
Министерството за здравство, Институтот за јавно здравје и
претставници на граѓанските организации) во пополнувањето на овој
важен годишен извештај.



Нашата улога во
унапредувањето на
здравствените политики и
системите за здравје



Нашата улога во
унапредувањето на
здравствените политики и
системите за здравје
Стратешка цел 3

Да ги зајакнеме капацитетите на ЗАЕДНО ПОСИЛНИ и други
пациентски организации за решавање на заеднички структурни
прашања во националниот здравствен систем што влијаат врз
пристапот до животоспасувачки лекови и квалитетот на
здравствената заштита. 

Заедничка акција за стратешки национален пристап кон превенцијата 

„Заедно посилни“, во партнерство со уште четири граѓански организации
кои работат во областа на здравството, обезбеди техничка поддршка за
организација на тематски форум посветен на превентивна здравствена
заштита. Форумот се одржа на 15 октомври 2025 година и ги собра
претставниците на релевантни државни институции, граѓански
организации активни во здравствениот сектор (вклучително здруженија
на пациенти), меѓународни партнери, здравствени работници и
активисти).

Настанот создаде платформа за отворен и конструктивен дијалог меѓу
носителите на одлуки и клучните засегнати страни за системските
предизвици во здравствениот систем кои го попречуваат остварувањето
на правото на здравје на граѓаните. Посебно внимание беше посветено на
прашањата поврзани со пристапот до лекови, одржливото финансирање
на здравствениот систем, превентивните здравствени услуги и
благосостојбата на пациентите.



„Заедно посилни“ активно придонесе во панел-дискусијата за
превентивна здравствена заштита и пристап до лекови во Северна
Македонија, споделувајќи практични сознанија од својата работа во
заедницата, застапувачките активности и директното искуство со
бариерите што ги погодуваат ранливите популации, особено во
обезбедувањето непрекинат пристап до третман и навремено поврзување
со здравствена грижа.

Придонес во здружени граѓански иницијативи и заштита од 
дискриминација

Од 2017 година, „Заедно посилни“ е член на Мрежата за заштита од
дискриминација - неформална организација од 10 здруженија, насочена
кон развивање на стратешко застапување во случаи на дискриминација
преку поднесување предмети пред домашните и меѓународните
инстанци. Координаторот за застапување и политики беше претставник
на „Заедно посилни“ во Мрежата за заштита од дискриминација и даде
придонес во повеќе заеднички иницијативи, вклучувајќи подготовка на 8
соопштенија и реакции за различни прашања што го засегаат граѓанскиот
сектор, а особено маргинализираните заедници во општеството, како и
во подготовката на две иницијативи пред Уставниот суд поднесени од
мрежа на организации, и тоа во однос на измените на Законот за
учебниците за основното и средното образование и на новиот Закон за
училишта за средно образование на верските заедници.

Покрај тоа, Здружението значително придонесе и во: 

· подготвувањето на нов предлог-Закон за здруженија и фондации аконот
формирана од Министерството за правда, а како претставник на Мрежата
за заштита од дискриминација;
· јавната расправа за избор на членови за Комисијата за заштита и
спречување на дискриминација.



Придонес во работата на Советот за соработка меѓу Владата и
граѓанското општество

Извршниот директор на Здружението беше заменик-член на Советот за
соработка меѓу Владата и граѓанското општество во доменот на заштита
на здравјето, избран преку гласање од страна на самите организации што
работат во оваа област, заедно со претставничката на ХЕРА – Асоцијација
за здравствена едукација и истражување како член на Советот. Во овој
контекст, беше воспоставен канал за комуникација со повеќе од 40
граѓански организации во областа на заштитата на здравјето заради
споделување на информации, консултација и координација околу
прашања од заеднички интерес. 

Во својство на заменик-член на Советот, претставникот на „Заедно
посилни“ беше дел од работната група за развивање на новата Стратегија
на Владата на Република Северна Македонија за соработка со и развој на
граѓанското општество.

Извршниот директор на Здружението, исто така, беше номиниран како
претставник на Советот во Комисијата за распределба на финансиски
средства наменети за финансирање на програмски активности на
здруженијата и фондациите од Буџетот на Министерството за односи
меѓу заедниците за 2025 година. По учеството во изборот, претставникот
од „Заедно посилни“ подготви извештај до Советот за работата на
Комисијата, во која укажа на суштински пропусти и даде препораки за
нивно надминување во иднина.

Работилница за зајакнување на организациските капацитети за
вработените и управниот одбор

Во јули 2025 година, Здружението го започна процесот на развивање на
новиот организациски Стратешки план за периодот 2026–2030. Клучен
дел од овој поширок консултативен процес беше работилницата одржана
на Попова Шапка од 18 до 20 јули, во која активно учествуваа членовите
на управниот одбор, вработените од извршната канцеларија и членови на
Здружението. Преку заедничка анализа на моменталната состојба и
досегашните резултати, учесниците придонесоа во идентификувањето на
клучните организациски приоритети и осмислувањето на целите и
интервенции за наредниот 5-годишен период. 



Работилницата резултираше со дефинирање на главните стратешки цели
и приоритетни области на делување за периодот 2026–2030, како и со
утврдување на визијата за развој на Здружението во следните пет
години. Во текот на работните сесии беа разгледани постојните
програми, предизвиците во пристапот до услуги за заедниците со кои
работи организацијата и можностите за понатамошно јакнење на
одржливоста на организацијата. Овие дискусии обезбедија јасна основа
за подготовка на нацрт-стратешкиот план и за понатамошно
усогласување на активностите на Здружението со потребите на
заедницата и со развојот на националниот одговор кон ХИВ.

Надворешна проценка на организациските капацитети

Здружението спроведе надворешна проценка на организациските
капацитети паралелно со подготовката на Стратешкиот план 2026–2030,
со цел да се обезбеди независна и сеопфатна анализа на
институционалното функционирање, управувањето и оперативната
ефикасност. Процесот беше воден од независен експерт и вклучуваше
интервјуа и консултации со вработените, Управниот одбор и клучни
партнери. Анализата ги опфати стратешкото управување, програмското
работење, финансискиот надзор, човечките ресурси, внатрешната
комуникација, партнерствата и одржливоста. 

Проценката ги потврди силната доверба од заедницата и високото
техничко знаење како клучни предности, но посочи и потреба од
унапредување на долгорочното финансиско планирање, формализирање
на внатрешните системи и подобро управување со ризици. Врз основа на
наодите беа формулирани конкретни приоритетни препораки за јакнење
на институционалните капацитети, управувањето и долгорочната
одржливост на Здружението.

Годишно собрание на „Заедно посилни“

На 7 април 2025 година, Здружението го одржа редовното Годишно
собрание, во согласност со статутарните обврски и годишниот план за
работа. Собранието ги разгледа и усвои Годишниот извештај за
активностите на Здружението и Финансискиот извештај за 2024 година,
како и извештајот на Управниот одбор и други релевантни интерни
документи. Овие извештаи беа подготвени и презентирани однапред од
страна на Извршната канцеларија со цел да се обезбеди транспарентност
и отчетност кон членството.



Бевме посветени на партнерството и на соработката со граѓанскиот,
владиниот и приватниот сектор, препознавајќи дека само со заеднички
напори можат да се направат значајни и долгорочни позитивни
општествени промени. Особено важни партнери во нашата работа во
текот на 2025 г. беа:

Универзитетската клиника за инфективни болести и фебрилни
состојби
Министерството за здравство на Република Македонија
Институтот за јавно здравје
Цивика Мобилитас 
Balkan Investigative Reporting Network (BIRN)
Гилеад 
Глобалниот фонд за борба против СИДА, туберкулоза и маларија
Алијансата за јавно здравје, Украина 
Мрежата на организации што работат на ХИВ и туберкулоза во
Југоисточна Европа
Управата за електронско здравство
ХЕРА – Асоцијација за здравствена едукација и истражување Скопје
Платформата за одржливост на сервисите за превенција и поддршка
во врска со ХИВ
Мрежата за заштита од дискриминација Мрежата против хомофобија
и трансфобија
Пациентски здруженија што работат на полето на здравствена
заштита

Собранието имаше и изборен карактер. Беше избран претседател на
Здружението со двегодишен мандат, како и четири нови членови на
Управниот одбор. Изборниот процес се одвиваше во демократска
атмосфера, со активно учество на присутните членови, кои имаа можност
да номинираат и да гласаат за кандидатите.

Собранието исто така обезбеди простор за дискусија за идните
приоритети на Здружението, вклучително и подготовките за новиот
Стратешки план 2026–2030, што придонесе за зајакнување на
внатрешната координација и ангажманот на членовите.



Управниот одбор на Здружението ЗАЕДНО ПОСИЛНИ одлучи да им оддаде
официјално и јавно признание на неколку поддржувачи, како признание за
поддршката на лицата што живеат со ХИВ во неповолна социјална положба,
во рамките на нашите активности за одбележување на Светскиот ден на
СИДА 2025:

д-р Габриела Новотни - Клиника за Неврологија 
д-р Ирина Пановска-Ставридис - Клиника за хематологија 
д-р Лазар Чадиевски - Клиника за хематологија 
д-р Божидар Кочоски - Клиника за хематологија 
д-р Емилија Младеновска - матичен лекар 
Болница „Плодност“ - Битола



Извори за финансирање 2025 г.

Распределба на вкупните трошоци
по области за 2025 г









Работата на ЗАЕДНО ПОСИЛНИ во 2025 г. беше овозможена со
финансиска поддршка од:

Годишната работна програма е поддржана од Европската Унија. 
 
Оваа публикација е издадена со финансиска поддршка на Европската Унија и
изработена во рамките на проектот ,,Унапредени здравствени права на девојките,
жените и ранливите групи“ во рамките на програмата Цивика Мобилитас со поддршка
од Швајцарската агенција за развој. Нејзината содржина е единствена одговорност на
Здружението ЗАЕДНО ПОСИЛНИ Скопје и не ги одразува ставовите на Европската
унија, владата на Швајцарија, Цивика мобилитас или на останатите донатори. 


	ГОДИШЕН  ИЗВЕШТАЈ
	2025

	Резиме
	Преку нашите програми за превенција и тестирање, во партнерство со Клиниката за инфективни болести обезбедивме услуги за ПрЕП и сексуално здравје за 118 лица, како и вкупно 487 ХИВ-тестирања. Како резултат на овие активности беа откриени 2 случаи на ХИВ, 5 случаи на сифилис и 1 случај на хепатит Б, а лицата беа поврзани со системот на здравствена заштита.
	Ја развивме и спроведовме кампањата „Биди 10-ка“ (bididesetka.mk) за промоција на ХИВ-тестирањето и грижата за јавното здравје, која достигна 1,3 милиони прегледи и ангажман на 284.000 корисници на социјалните медиуми. Истовремено, го поддржавме поставувањето на театарската претстава „Ангели во Америка“, дело на американскиот автор Тони Кушнер, од страна на Здружението за афирмација на театарската уметност „Пресврт“ во соработка со Македонскиот народен театар – како значаен уметнички и општествен настан што отвора дијалог за епидемијата на ХИВ, стигмата и политичките контексти поврзани со неа.
	Во областа на јавните политики објавивме разработен предлог за измени на Законот за здравствена заштита и придружните подзаконски акти, кои ја дефинираат улогата на граѓанските организации во обезбедувањето одредени здравствени услуги и ги утврдуваат механизмите за нивно јавно финансирање преку владините здравствени програми. Технички ја поддржавме работата на Националната комисија за ХИВ и спроведувањето на Програмата за заштита населението од ХИВ-инфекција од страна на Министерството за здравство. Во соработка со Институтот за јавно здравје придонесовме во националниот одговор кон ХИВ генерирајќи стратешки информации за тековите на епидемијата на ХИВ преку годишната анализа на националниот континуум на грижа за ХИВ во Северна Македонија за 2024 година, врз основа на најновите достапни клинички податоци, користејќи го моделот за анализа развиен од Европскиот центар за превенција и контрола на болести (ECDC).
	Во однос на развојот на нашата организација спроведовме надворешна проценка на организациските капацитети и развивме нов организациски стратешки план за перодот 2026–2030.
	Поддршка на луѓето што живеат со ХИВ
	Поддршка на луѓето што живеат со ХИВ
	Стратешка цел 1
	Да го подобриме статусот на луѓето што живеат со ХИВ во С. Македонија преку осигурување на стабилен систем за обезбедување современа терапија, услуги што одговараат на нивните потреби и поефикасна заштита од дискриминација.

	Типови на услуги
	Вкупно
	Број на услуги
	473
	Број на опфатени  клиенти 158
	Документирање случаи на дискриминација и обезбедување поддршка за нивно разрешување
	Консултативен состанок за заштитата на личните податоци  во електронските здравствени системи
	Развивање на нацрт-подзаконски акт за регулирање на пристапот до  медицински податоци од страна на здравствени работници
	Работилница за новинари за подигнување на свеста за заштитата на медицинските податоци
	Националната конференција за ХИВ
	Театарска претстава
	Донаторски настан
	Други дополнителни активности:
	Нашата грижа за јавното здравје
	Нашата грижа за јавното здравје
	Стратешка цел 2
	Да придонесеме да се намали бројот/процентот на лица со ХИВ што не се свесни дека имаат ХИВ и да се создадат услови за ставање крај на епидемијата на ХИВ до 2030 г. – преку услуги во рамките на заедницата, подигнување на свесноста за ХИВ и насочување на јавните политики.

	Програма за ПрЕП
	118 лица барем еднаш во годината користеле ПрЕП, од кои 55 лица – нови корисници.

	Кампања за промоција на  ХИВ-тестирањето и ПрЕП
	Правна рамка за социјално договарање и за соодветно буџетирање  на услугите за ХИВ
	Анализа на националниот континуум на грижата за ХИВ
	Техничка поддршка за состаноците на Националната комисија за ХИВ
	Подготовка на документација поврзана со националниот одговор кон ХИВ
	Консултација со засегнати страни за годишните национални извештаи за ХИВ до UNAIDS и ECDC
	Нашата улога во унапредувањето на здравствените политики и системите за здравје
	Нашата улога во унапредувањето на здравствените политики и системите за здравје
	Стратешка цел 3
	Да ги зајакнеме капацитетите на ЗАЕДНО ПОСИЛНИ и други пациентски организации за решавање на заеднички структурни прашања во националниот здравствен систем што влијаат врз пристапот до животоспасувачки лекови и квалитетот на здравствената заштита.
	Заедничка акција за стратешки национален пристап кон превенцијата


	Придонес во здружени граѓански иницијативи и заштита од  дискриминација
	Придонес во работата на Советот за соработка меѓу Владата и граѓанското општество
	Работилница за зајакнување на организациските капацитети за вработените и управниот одбор
	Надворешна проценка на организациските капацитети
	Годишно собрание на „Заедно посилни“
	Собранието имаше и изборен карактер. Беше избран претседател на Здружението со двегодишен мандат, како и четири нови членови на Управниот одбор. Изборниот процес се одвиваше во демократска атмосфера, со активно учество на присутните членови, кои имаа можност да номинираат и да гласаат за кандидатите.
	Собранието исто така обезбеди простор за дискусија за идните приоритети на Здружението, вклучително и подготовките за новиот Стратешки план 2026–2030, што придонесе за зајакнување на внатрешната координација и ангажманот на членовите.
	Бевме посветени на партнерството и на соработката со граѓанскиот, владиниот и приватниот сектор, препознавајќи дека само со заеднички напори можат да се направат значајни и долгорочни позитивни општествени промени. Особено важни партнери во нашата работа во текот на 2025 г. беа:
	Универзитетската клиника за инфективни болести и фебрилни состојби
	Министерството за здравство на Република Македонија
	Институтот за јавно здравје
	Цивика Мобилитас
	Balkan Investigative Reporting Network (BIRN)
	Гилеад
	Глобалниот фонд за борба против СИДА, туберкулоза и маларија
	Алијансата за јавно здравје, Украина
	Мрежата на организации што работат на ХИВ и туберкулоза во Југоисточна Европа
	Управата за електронско здравство
	ХЕРА – Асоцијација за здравствена едукација и истражување Скопје
	Платформата за одржливост на сервисите за превенција и поддршка во врска со ХИВ
	Мрежата за заштита од дискриминација Мрежата против хомофобија и трансфобија
	Пациентски здруженија што работат на полето на здравствена заштита
	Управниот одбор на Здружението ЗАЕДНО ПОСИЛНИ одлучи да им оддаде официјално и јавно признание на неколку поддржувачи, како признание за поддршката на лицата што живеат со ХИВ во неповолна социјална положба, во рамките на нашите активности за одбележување на Светскиот ден на СИДА 2025:
	д-р Габриела Новотни - Клиника за Неврологија  д-р Ирина Пановска-Ставридис - Клиника за хематологија  д-р Лазар Чадиевски - Клиника за хематологија  д-р Божидар Кочоски - Клиника за хематологија  д-р Емилија Младеновска - матичен лекар  Болница „Плодност“ - Битола
	Распределба на вкупните трошоци по области за 2025 г
	Извори за финансирање 2025 г.
	Работата на ЗАЕДНО ПОСИЛНИ во 2025 г. беше овозможена со финансиска поддршка од:

